Ա Մ Փ Ո Փ Ա Թ Ե Ր Թ

ՀՀ կառավարության 2011թ. գերակա խնդրի առնչությամբ մշակված` «Հայաստանի Հանրապետությունից սկիզբ առնող անկանոն միգրացիայի երևույթի ուսումնասիրություն և դրա կանխարգելման նպատակով առաջարկությունների ներկայացում» փաստաթղթի վերաբերյալ տարբեր գերատեսչություններից ստացված առաջարկությունների և դիտողությունների

	N
	Դիտողություններն ու առաջարկությունները ներկայացրած գերատեսչությունը
	Դիտողության և առաջարկության բովանդակությունը
	Նշումներ

	
	
	
	

	1.
	ՀՀ Նախագահի աշխատակազմ
	1. Նախագիծն անհրաժեշտ է խմբագրել` պահպանելով <<Իրավական ակտերի մասին>> ՀՀ օրենքի 36-րդ հոդվածի 3-րդ և 5-րդ մասերի պահանջները, որոնց համաձայն նորմատիվ իրավական ակտի ոճն իմպերատիվ-հրամայական  ու պաշտոնական է և դրույթները պետք է ընկալվեն միանշանակ, ապահովեն հուզական չեզոքություն:

2. Նախագծով առաջարկվում է ընդունել <<Իմիգրացիայի մասին>> և <<Արտագնա աշխատանքների կազմակերպման մասին>> ՀՀ օրենքները: Առաջարկում ենք քննարկել միգրացիայի մասին միասնական օրենքի նախագծի մշակման հարցը, որով միաժամանակ կկարգավորվեն իմիգրացիան և էմիգրացիան, ինչպես նաև արտագնա աշխատանքների կազմակերպումը:

Առաջարկում ենք վերոնշյալ օրենքների նախագծերի մշակումն իրականացնել միջգերատեսչական հանձնաժողովի կողմից` շահագրգիռ գերատեսչությունների դիրքորոշումները հաշվի առնելու նպատակով:

Առաջարկում ենք նաև վերոնշյալ օրենքների նախագծերի վերաբերյալ ստանալ միջազգային փորձագետների կարծիքները` հաշվի առնելով սույն հարցի կարևորությունն ու արդիականությունը, ինչպես նաև առնչությունը մարդու իրավունքներին:

	Ընդունված է:
Ընդունված է մասնակիորեն: Առաջին օրինագծի հետ կապված` առաջարկությունն արված է ոչ թե ՄՊԾ-ի կողմից, այլ փորձագետի, ում առաջարկը, ի դեպ, չենք պաշտպանում: Երկրորդ օրինագծի դրույթները պետք է մշակվեն ՀՀ աշխատանքի և սոցիալական հարցերի նախարարության կողմից` ելնելով «Բնակչության զբաղվածության և գործազրկության դեպքում սոցիալական պաշտպանության մասին»  ՀՀ օրենքով իրենց վերապահված իրավասությունից, իսկ նախարարության կողմից օրենքի նախագծի մշակման դեպքում վերջին երկու առաջարկությունները կարելի է ուղղել այդ մարմնին:

	2.
	ՀՀ արդարադատության նախարարություն
	1. «Իրավական ակտերի մասին» ՀՀ օրենքի համաձայն ՀՀ կառավարության արձանագրային որոշումն իրավական ակտ չի հանդիսանում և այդ առումով ներկայացված նախագիծը պետական կառավարման մարմինների համար հանձնարարականներ, ինչպես նաև նորմատիվ բնույթի պահանջներ նախատեսել չի կարող: Ելնելով վերոնշյալից գտնում ենք, որ ներկայացված նախագիծն անհրաժեշտ է լրամշակել և այն համապատասխանեցնել «Իրավական ակտերի մասին» ՀՀ օրենքի պահանջներին, ինչպես նաև ՀՀ կառավարության 2011 թվականի հունվարի 13-ի «ՀՀ կառավարության 2011 թվականի գործունեության միջոցառումների ծրագիրը և գերակա խնդիրները հաստատելու մասին» N 111-Ն որոշման հավելվածի 2-ի 4-րդ կետի պահանջներին: 
2. Առաջարկում ենք խմբագրել նախագծի վերնագիրը, որում խոսքը պետք է գնա անկանոն միգրացիայի հարցերին վերաբերող ծրագրի մասին և այդ առումով նախագծի վերնագրից անհրաժեշտ է հանել «և դրա կանխարգելման նպատակով առաջարկությունների ներկայացում» Հայաստանի Հանրապետության կառավարության 2011թ. գերակա խնդրի առնչությամբ մշակված փաստաթղթին» բառերը:

3. Որոշման նախագծի 2-րդ բաժնի 6-րդ պարբերության 1-ին կետում խոսքը գնում է ոչ թե կազմակերպությունների գործունեության արտոնագրման, այլ լիցենզավորման մասին` համաձայն «Լիցենզավորման մասին» Հայաստանի Հանրապետության օրենքի պահանջների: Բացի այդ հիշյալ դրույթները չեն բխում Հայաստանի Հանրապետության կառավարության որդեգրած քաղաքականությունից, որի համաձայն նախատեսվում է պարզեցնել բոլոր ընթացակարգերը, կրճատել լիցենզավորման ենթակա գործունեության տեսակները: 


	 Ընդունված է: 
Չի ընդունվել, որովհետև գերակա խնդրի անվանումն արդեն սահմանված է ՀՀ կառավարության որոշմամբ: 
Չի ընդունվել, որովհետև հիշատակված կետում բերված են փորձագետի կողմից կատարված ուսումնասիրության մեջ նշված բացթողումները:

	3.
	ՀՀ ֆինանսների նախարարություն
	Դիտողություններ և առաջարկություններ չկան:
	

	4.
	ՀՀ աշխատանքի և սոցիալական հարցերի նախարարություն
	1. 1-ին բաժնի 2-րդ կետի 5-րդ պարբերությունը հստակեցնել,  հանել <<եզրերը>> բառը: էջ 6

2.  3-րդ <<Առաջարկություններ>>բաժնի, <<I փուլ. Անկանոն միգրացիայի սաղմնավորում, 1.Իրավական, վարչական միջոցառումներ, Անհրաժեշտ քայլերը>>-ի. 

1) 2-րդ ենթակետում << հա​մա​կար​գի ստեղ​ծում>> բառերը փոխարինել <<իրականացում>> բառով: էջ 38

2) 3-րդ ենթակետում <<Անկանոն միգրացիայի կազմակերպում» արտահայտությունից հանել <<կազմակերպում>> բառը. Էջ 38

3) լրացնել նոր ենթակետ հետևյալ բովանդակությամբ` <<Աշխատանքային կցորդների ինստիտուտի կայացում>>:

3. <<I փուլ. <<2. Հայաստանի բնակչության շրջանում տեղեկատվության տարածում նշանակետ երկրներ մուտք գործելու, բնակվելու, աշխատանքային գործունեություն ծավալելու կարգի և պայմանների մասին>>, Անհրաժեշտ քայլերը>>-ի 1-ին ենթակետի 1-ին նախադասության մեջ <<զբաղվածության>> բառը փոխարինել <<Զբաղվածության պետական ծառայություն>> գործակալության մարզային և>> բառերով: Էջ 39

4. <<Միջոցառումների ժամանակացույց>>-ի 7-րդ տողը շարադրել հետևյալ խմբագրությամբ. <<Միգրացիոն պետական ծառայությունում, ինչպես նաև <<Զբաղվածության պետական ծառայություն>> գործակալության մարզային կամ տարածքային կենտրոններում պոտենցիալ միգրանտների խորհրդատվության հեռախոսային 8-ժամյա թեժ գծի գործարկում, ընդունելության կազմակերպում>>:

5. <<Միջոցառումների ժամանակացույցում>> լրացնել նոր տող հետևյալ բովանդակությամբ.
21

Աշխատանքային կցորդների ինստիտուտի կայացում
2012

ՀՀ ԱԳՆ

ՀՀ ԱՍՀՆ

ՀՀ ՏԿՆ ՄՊԾ

Նպատակահարմար ենք գտնում մամուլում հրապարակված հոդվածների վերաբերյալ մեջբերումները հանել, թողնել միայն տեքստում հիշատակումները:
	Ընդունված է:

Ընդունված է:

Չի ընդունվել, որովհետև առկա են կազմակերպչական տարրեր` հավաքագրում, տեղափոխում, ընդունում և այլն, ինչպես թրաֆիքինգի դեպքում:

Չի ընդունվել, որովհետև այն ներառելու համար կարիք կա  հարցը նախապես քննարկել ՀՀ արտաքին գործերի նախարարության  և այլ շահագրգիռ մարմինների հետ: 

Ընդունված է:

Ընդունված է:

Տես 2-րդ կետի 3-րդ հիմնավորումը:

Ընդունված է, որտեղ անհրաժեշտ է, խմբագրվել է:



	5.
	ՀՀ արտաքին գործերի նախարարություն
	Դիտողություններ և առաջարկություններ չկան:
	

	6.
	ՀՀ  ազգային  անվտանգության  ծառայություն
	Միջոցառումների ծրագրի 1,14,15 կետերով նախատեսված աշխատանքներում որպես պատասխանատու կատարող առաջարկում ենք ընդգրկել նաև ՀՀ ազգային անվտանգության ծառայությանը:
	Ընդունված է:

	7.
	ՀՀ ոստիկանություն
	Դիտողություններ և առաջարկություններ չկան:
	

	8.
	ՀՀ էկոնոմիկայի նախարարություն
	 Կարծում ենք փաստաթուղթը հնարավոր է լրամշակել` կատարված աշխատանքը նախանշված նպատակին առավելագույնս ծառայեցնելու տեսանկյունից: Մասնավորապես, ՀՀ կառավարության 13.01.2011թ. N111-Ն որոշման համապատասխան, փաստաթուղթը ձևավորվել է գերակա խնդրի լուծմանն ուղղվող քայլերի (առկա հետազոտությունների ուսումնասիրություն-պատճառների վերհանում-առաջարկությունների ներկայացում) տրամաբանությամբ: Այնուամենայնիվ, գերակա խնդիրն ունի տվյալ երևույթի կանխարգելման նպատակ, ինչը կարծես հստակ չի արտահայտվում առաջարկվող միջոցառումներում: Վերջիններս որոշակիորեն առնչվում են իրավունքների պաշտպանությանն ու խախտված իրավունքների վերականգնմանը, ՀՀ վերադարձող քաղաքացիների ինտեգրմանը, արդեն իսկ ծագած հարաբերությունները կարգավորող իրավական դաշտի բարելավմանը և այլն: Դրանք անշուշտ անհրաժեշտ բաղադրիչներ են, սակայն առավել ընդունելի կլիներ, եթե գերակշռեին այն միջոցառումները, որոնք կունենային առավելապես կանխարգելիչ բնույթ:

	Առաջարկությունը նախ ձևակերպված է անորոշ: Բացի այդ, փաստաթղթի <<Առաջարկություն>> բաժնի 1-ին և 2-րդ կետերում ներառված միջոցառումները /էջ 29/ ամբողջությամբ իրենց էությամբ կանխարգելիչ բնույթ ունեն, որոնք իրենց արտացոլումը գտել են նաև <<Միջոցառումների ժամանակացույցում>>:

